QORTI TAL-APPELL

IMHALLFIN

ONOR. IMHALLEF GIANNINO CARUANA DEMAJO
PRESIDENT
ONOR. IMHALLEF TONIO MALLIA
ONOR. IMHALLEF ANTHONY ELLUL

Seduta ta’ nhar il-Hamis, 16 ta’ Marzu, 2023.

Numru 7

Rikors numru 881/2015/1 MCH

Joshue Agius
V.

Kap Kmandant tal-Forzi Armati ta’ Malta

1. Dan huwa appell tal-attur minn sentenza moghtija mill-Prim’Awla tal-Qorti
Civili fl-14 ta’ Frar 2018 li helset lill-konvenut mill-harsien tal-gudizzju wara
li sabet illi I-azzjoni tal-attur tant |-art. 469A tal-Kodici ta’ Organizzazzjoni u
Procedura Civili ghal stharrig gudizzjarju ta’ ghemil amministrattiv tal-

konvenut waqgghet b’dekadenza.

2. L-attur kien ingaggat fil-Forzi Armati ta’ Malta izda tkec¢¢a wara passi

dixxiplinari li ttiehdu kontrih wara li kien mixli li bla permess kien, flimkien

3.

4.

ma’ ohrajn, xerred fuq siti elettroni¢i filmant ta’ ezercizzju ta’ tahrig tal-
armata. L-attur ighid illi ma tressqux provi li hu kien tassew fost dawk i
xerrdu I-filmat; ighid ukoll illi I-pro¢eduri dixxiplinari tmexxew kontra I-
principji tal-gustizzja naturali u saret ukoll diskriminazzjoni kontra tieghu
ghax ohrajn li wkoll tgiesu li kienu fost dawk li xerrdu I-filmat ma tke¢¢cewx

bhal ma tke¢¢a hu. Ghalhekk fetah din il-kawza u talab illi I-qorti:

»1. tiddikjara illi d-decizjoni tal-intimat li jittermina I-ingagg tar-rikorrenti
fi hdan il-Forzi Armati ta’ Malta kienet decizjoni ultra vires li tikser id-
dispost tal-artikolu 469A. (1) (ii) tal-Kap. 12 tal-Ligijiet ta’ Malta;

»2. tiddikjara li ghalhekk l-istess decizjoni hija nulla, invalida u min-
ghajr effett;

»3. tiddikjara illi konsegwentement l-intimat ikkawza danni lir-rikorrenti;
»4. tilliwida d-danni hekk sofferti mir-rikorrenti;

»5. tikkundanna lill-intimat ihallas lir-rikorrenti is-somma hekk likwidata

»bl-ispejjez u bl-imghax.«

ll-konvenut ressaq din I-e¢¢ezzjoni, fost ohrajn:

»Preliminarjament l-esponent je¢c¢epixxi illi din I-azzjoni hija milquta
bid-dekors tas-sitt (6) xhur, u dan ai termini tal-artikolu 469A(3) tal-
Kapitolu 12 tal-Ligijiet ta’ Malta, ... ... ... Ir-rikorrent gie infurmat illi I-
ingagg tieghu fil-Forzi Armati ta’ Malta gie terminat nhar is-17 ta’
Marzu 2015 u l|-kawza odjerna giet ipprezentata nhar it-22 ta’
Settembru 201»5 u hija ghaldagstant milguta bid-dekandanza tas-6
xhur liema perjodu rna huwiex soggett ghal sospenzjoni jew inter-
ruzzjoni permezz ta’ att pudizzjarju.«

L-ewwel qorti laqghet I-e¢¢ezzjoni u helset lill-konvenut mill-harsien tal-

gudizzju, bl-ispejjez kontra I-attur, ghal ragunijiet li fissrithom hekk:

»L-attur tke¢ca mill-armata wara passi dixxiplinari li ttiehdu kontrieh
mill-uffi¢jali fl-armata. Hu fetah kawza fit-22 ta’ Settembru 2015 biex
jikkontesta din id-decizjoni a bazi tal-artikolu 469A(1)(b)(ii) tal-Kap. 12,
cioe fejn awtorita pubblika naqgset li tosserva I-principji ta’ gustizzja
naturali.

»ll-gorti mhix ser tidhol fil-mertu tal-azzjoni innifsha izda ser tillimita
ruhha ghall-ewwel pregudizjali cioé jekk il-kawza nfithitx entro sitt xhur.

»ll-gorti tgis illi mill-provi prodotti u senjatament ix-xiehda stess tal-
attur moghtija fzewg okkazjonijiet separati jikkonfermaw illi I-attur kien
jaf espli¢itament bit-tkeécija tieghu fit-18 ta’ Marzu 2015. Fis-seduta
tat-2 ta’ Marzu 2016 hu jixhed

»“Jiena fis-17 ta’ Marzu, it-Tnejn, tlajt quddiem il-brigadier u galli li
tkeccejt mill-army u I-ghada jiena mort ghax-xoghol xorta ghax is-
surgent ordnali biex nigi ghax-xoghol, u I-ghada rcivejt I-ittra li
tkeccejt.”
»Fis-seduta tas-27 ta’ Gunju 2017 imbaghad spjega illi meta ssejjah
quddiem il-brigadier fis-17 ta’ Marzu 2017 kien ga mgharraf li kien ser
jigi discharged izda dan sar verbalment. Ghalhekk hu jistqarr li ma
kienx jaf meta kien ser jitke¢ca uffi¢jalment. Mar ghax-xoghol I-ghada
fil-ghodu fit-18 ta’ Marzu 2017 u s-surgent gallu li seta’ jmur id-dar. Hu
ghalhekk ha l-affarijiet tieghu u nghata d-dokument tad-discharge bl-
idejn dak il-hin. ... ... ... Dan id-dokument juri li d-discharge dahal fis-
sehh fit-18 ta’ Marzu 2015 ghalkemm i¢-Certifikat tas-servizz kellu
jinhareg wara, soggett ghal clearance certificate kif specifikat fl-istess
dokument. Il-gorti tqgis illi dan id-dokument hu prova ¢ara illi I-attur gie
discharged fit-18 ta’ Marzu 2015 ghalkemm gie mgharraf li ser jitke¢¢a
fis-17 ta’ Marzu 2015 u dan skond I-istess attur. L-attur kwindi kellu sitt
xhur mit-18 ta’ Marzu 2015 biex jikkontesta tali decizjoni liema perjodu
jibda jiddekorri mid-19 ta’ Marzu 2015 u jaghlaq fit-18 ta’ Settembru
2018, cioé kif jigu kunsidrati termini legali (ara artikolu 101 tal-Kap.
12).

»ll-gorti ma ghandhiex tidhol fix-xiehda tal-uffi¢jali kollha li xehdu u i
ikkonfermaw illi I-brigadier kecéa lill-attur effettivament fil-laqgha i
sehhet fis-17 ta’ Marzu 2015 fejn l-attur gie mgharraf bit-tkec¢cija. Din
ix-xiehda u I-fatti marbuta mal-episodju kienu jassumu rilevanza li
kieku |-kawza saret fit-18 ta’ Settembru 2015 cioé |-Gimgha. Pero
fdan il-kaz il-kawza saret fit-22 ta’ Settembru 2015, data li fiha kienu
ghaddew sitt xhur u erbat ijiem mit-18 ta’ Marzu 2015 jekk ghall-
grazzja tal-argument il-gorti togghod biss fuq ix-xiehda tal-attur.

»Ghalhekk I-e¢¢ezzjoni tal-konveut li I-kawza saret fuori termine hi
gustifikata u ged tigi milqugha.«

L-attur appella b’rikors tat-2 ta’ Marzu 2018 li I-konvenut wiegeb ghalih fit-

23 ta’ Marzu 2018.

Effettivament l-aggravju tal-appell huwa illi l-ewwel qorti ghamlet “ap-

prezzament zbaljat tal-provi” dwar id-data sa meta I-attur seta’ jiftah din il-

kawza. Ghalkemm [-attur jagbel illi I-ewwel gorti galet sew illi huwa nghata

awviz formali tad-decizjoni tal-konvenut fit-18 ta’ Marzu 2015 u illi t-

terminu ta’ sitt xhur beda ghaddej mid-19 ta’ Marzu 2015, ighid izda illi

qalet hazin illi t-terminu ghalaq fit-18 ta’ Settembru 2015 ghax, ighid I-

attur, is-sitt xhur ghaddew biss fid-19 ta’ Settembru 2015. Billi d-19 ta’
Settembru 2015 kien is-Sibt, u t-Tnejn 21 ta’ Settembru kien festa
nazzjonali, it-terminu ghalaq fit-22 ta’ Settembru 2015, proprju dakinhar li

nfethet il-kawza.

7. L-art. 469A(3) tal-Kodi¢i ta’ Organizzazzjoni u Procedura Civili jghid illi
kawza biex twagga’ ghemil amministrattiv “ghandha ssir fi zmien sitt xhur
minn meta min ikollu interess isir jaf jew seta’ jsir jaf, skont liema jigi I-
ewwel, b’dak I-eghmil amministrattiv’; ma jghidx kif hu mehtieg li jsir jaf,
jekk hux bizzejjed bil-fomm jew hix mehtiega I-kitba, u ghalhekk ladarba I-
attur kien mgharraf bil-fomm bid-decizjoni tal-konvenut fis-17 ta’ Marzu
2015 ghandu jitgies li sar jaf dakinhar. Ghalhekk, billi dies a quo non
computatur in termino, dies ad quem computatur, it-terminu beda ghaddej
mit-18 ta’ Marzu 2015 u ghalaq fis-17 ta’ Settembru 2015 Ii kien il-Famis.

ll-kawza ghalhekk nbdiet tard, u I-appell tal-attur ma jistax jintlaga’.

8. lzda wkoll jekk, bhall-ewwel gorti, nghidu illi I-attur jitgies li sar jaf bid-
decizjoni fit-18 ta’ Marzu 2015, meta kien mgharraf formalment bil-miktub,
u t-terminu ghalhekk beda ghaddej mid-19 ta’ Marzu, is-sitt xhur ghalqu
nhar il-Gimgha 18 ta’ Settembru. |z-zmien jitgies |li ghalaq fis-siegha
stabbilita ghall-gheluqg tar-registru. Ghalhekk, jekk, kif ighid I-attur, is-sitt
xhur fdan il-kaz jitgiesu li ghalqu meta ghalaq ir-registru fid-19 ta’
Settembru 2015, billi dies ad quem computatur id-dsatax-il jum tax-xahar
ikun tgies darbtejn, kemm fMarzu u kemm f'Settembru, b’'mod ghalhekk i

t-terminu jigi ta’ sitt xhur u jum u mhux ta’ sitt xhur kif trid il-ligi.

9. Mela kemm jekk [-attur jitgies li sar jaf, jew seta’ sar jaf, bid-decizjoni tal-
konvenut fis-17 u kemm jekk fit-18 ta’ Marzu 2015, fkull kaz is-sitt xhur
kienu ghaddew fit-22 ta’ Settembru 2015, meta fetah il-kawza.

10. ll-qorti ghalhekk tichad I-appell, li tqisu x’aktarx fieragh, u tikkonferma s-
sentenza appellata. L-ispejjez ta’ dan |-appell ihallashom I-attur appellant.

Giannino Caruana Demajo Tonio Mallia Anthony Ellul

President Imhallef Imhallef

Deputat Registratur

